
Kirish. Hozirda jamiyatning barcha sohalarini raqamlashtirish jadal sur’atlar
bilan amalga oshirilayotganligi tufayli, bo‘lajak informatika va axborot
texnologiyalari o‘qituvchilarini tayyorlashning yangicha yondashuvlarini ishlab
chigish, shu jumladan algoritmlashga oid kompetentligini rivojlantirish zarurati
paydo bo‘lmoqda [1].

Algoritmik kompetentlik — bu shaxsning axborot texnologiyalari va dasturlash
vositalaridan foydalanish asosida muammolarni tahlil qilish, algoritmlarni ishlab
chigish va amalga oshirish, turli muammolarni yechish uchun algoritmik fikrlashni
samarali qo‘llash qobiliyatidir. Bu nafaqat algoritmlarning asosiy tushunchalari va
tamoyillarini  tushunish, balki wularni amaliy vaziyatlarda qo‘llash, yangi
texnologiyalar va o‘zgaruvchan sharoitlarga moslashish, tangidiy fikrlash,
innovatsion yechimlarni ishlab chiqish qobiliyatini ham o‘z ichiga oladi. Algoritmik
kompetentlik bugungi axborot jamiyatida tobora muhim ahamiyat kasb etmoqda va
ragamli savodxonlikning asosiy elementi hisoblanadi [2].

Pedagogik oliy ta’lim muassasalari talabalari, bo‘lajak o‘qituvchilar
informatika va ragamli texnologiyalarni o‘rgatish uchun zarur bo‘lgan bilim va
ko‘nikmalarga ega bo‘lishi talab etiladi. Algoritmik kompetentlikni rivojlantirish
nafagat yangi texnologiyalarni mustaqil o‘zlashtirishga, balki bu ko‘nikmalarni
o‘quvchilarga muvaffaqiyatli o‘rgatishga ham yordam beradi [3].

Algoritmik kompetentlikni rivojlantirish talabalarda mantigiy, tangidiy
fikrlash, tahlil gilish va muammolarni yechish - axborot texnologiyalaridan samarali
foydalanish va o‘zgaruvchan sharoitlarga moslashish uchun asos bo‘lgan
ko‘nikmalarni shakllantirishga yordam beradi [4].

Adabiyotlarning tahlili. Uzluksiz ta’lim tizimida o‘quvchi-talabalarning
algoritmlashga o‘rgatish metodikasi, oliy ta’lim muassasalarida talabalarning
algoritmlashga oid mantigiy va algoritmik fikrlashini rivojlantirish muammolari va
yechimlari, talabalarning alogoritmlash kompetentligini rivojlantirish metodikasiga
oid tadqgigotlar F.J.Toxirov, S.G.Grigorev, V.V.Kalitina, T.N.Lebedev, I.N.Slinkina,
[.V.Gavrilovalarning ishlarida o‘z aksini topgan.

Jumladan, V.V.Kalitinaning dissertatsiyasida “Biznes informatika” ta’lim
yo‘nalishi talabalarining dasturiy-algoritmik fikrlashini rivojlantirishga garatilgan
model ishlab chigilgan. Shuningdek, talabalarning algoritmlashga o‘rgatish
bosqgichlari aniglashtirilgan: aqliy algoritmik sxemalarni shakllantirish; algoritmik
model tasvirlarini shakllantirish; algoritmik konseptual tasvirlarni shakllantirish [2].

T.N.Lebedevning ishida umumta’lim maktablarining fizika, matematika va
axborot texnologiyalari profillarining yuqori sinflarida rekursiv algoritmlarni qurish
va ulardan foydalanishni hamda maktab o‘quvchilarining algoritmik tafakkurini
shakllantirish mexanizmi ishlab chigilgan [5].

[.N.Slinkinaning tadqiqotida boshlang‘ich maktab o‘quvchilarida algoritmik
fikrlashni rivojlantirish metodikasi ishlab chigilgan va ilmiy asoslangan. Uning ishida
zamonaviy kompyuterlarning multimedia imkoniyatlari va ko‘p funksiyali dinamik
dasturty kompleksdan foydalangan holda boshlang‘ich sinflarda informatika
kursining uslubiy ishlanmasi taklif etilgan [6].

I.V.Gavrilovaning ishida maktab informatika Kkursida shakllanadigan
“imperativ  algoritmik tafakkur” tushunchasining mazmuni aniqglashtirilgan.
Shuningdek, trit-kartalardan foydalanishga asoslangan algoritmik masalalarni yechish
usuli bo‘yicha ilmiy g‘oya ishlab chiqilgan bo‘lib, unda muammoning yechimi
mavhumlik darajasini bosqgichma-bosqgich oshirish bilan uch xil rasmiylashtirishda
tagdim etilgan, shuningdek baholash va diagnostika vositalari to‘plami taklif etilgan
hamda imperativ algoritmik fikrlashning rivojlanish darajalari aniglangan va bu
darajalarni aniglash mezonlari ishlab chigilgan [7].

Ushbu keltirilgan tadgigotlar umumiy o‘rta ta’lim maktab o‘quvchilarining
algoritmlashga oid  fikrlashini ~ shakllantirishga  garatilgan. ~ Shuningdek,
S.G.Grigorevning dissertatsiyasida talabalarning algoritmlashga oid mantigiy
fikrlashini rivojlanirishga mo‘ljallanga pedagogik dasturiy vosita ishlab chigilgan
hamda undan foydalanish metodikasi keltirilgan. S.G.Grigorev tadgigotida asosiy

e’tibor talabalarning algoritmlashga oid mantiqiy fikrlashini rivojlantirishga

garatilgan [8]. Uning tadgiqotida talabalarning algoritmlashga oid kompetentligini
rivojlantirishga yetarlicha e’tibor qaratilmagan.

Bu borada F.J.Toxirovning dissertatsiyasida talabalarning dasturlash tillariga
oid algoritmik fikrlashini rivojlantirish metodikasini ishlab chiggan. Uning
tadgigotida talabalarga algoritmlash va dasturlashni o‘rgatishda hayotiy masalalardan
foydalanishni taklif etgan. F.J.Toxirovning tadgiqotida talabalarni algoritmlashga oid
g‘oyalar ilgari surilgan bo‘lsa-da, ammo uning ishida talabalarning dasturlashga oid
algoritmik fikrlashini rivojlantirishga garatilgan [9].

Shuningdek, V.V.Popovaning ishida o‘rta maxsus kasb-hunar ta’limi tizimida
matematika fanini o‘qgitish jarayonida bo‘lajak AKT mutaxassislarining algoritmik
kompetensiyalarini shakllantirish metodikasi ishlab chigilgan va tajriba sinovdan
o‘tkazish orgali nazariy asoslangan. AKT mutaxassislarining algoritmik
kompetentsiyasini rivojlantirishda “Matematika” fanining imkoniyatlari aniglangan
[10].

Yuqorida keltirilgan tadqiqotlarda uzluksiz ta’lim tizimida o‘quvchi-
talabalarning algoritmlashga oid mantiqgiy, kreativ va kognitiv fikrlashnini
rivojlantirishga qaratilgan bo‘lib, biroq pedagogika oliy ta’lim muassasalarida
talabalarning algoritmlashga oid kompetentligini shakllantirish va rivojlantirish
metodikasini takomillashtirish ilmiy-nazariy jihatdan yetarlicha tadqiq etilmagan.
Shu bois, ilgari surilayotgan tadqiqot, ya’ni talabalarning algoritmlashga oid
kompetentligini rivojlantirish metodikasini takomillashtirish bugungi kunda dolzarb
muammolardan biri hisoblanadi.

Tadqgigot metodologiyasi. Pedagogika oliy ta’lim muassasalari talabalarining
algoritmik kompetentligini rivojlantirish, ularning kasbiy tayyorgarligining muhim
jihati hisoblanadi. Bu ularga zamonaviy talablarga muvaffagiyatli moslashishga
yordam beradi, talabalarning ragamli savodxonligining yuqori darajasini ta’minlaydi
va ta’lim hamda butun jamiyatning innovatsion rivojlanishiga hissa qo‘shadi. Shu
bois, talabalar algoritmik fikrlash, kasbiy faoliyatida muvaffaqiyatga erishish, ragamli
savodxonlik darajasini ko‘tarish, tanqidiy va ijodiy fikrlashini rivojlantirishga

qaratilgan algoritmlashga oid kompetentlikka ega bo‘lishi lozim. Buning uchun
pedagogika oliy ta’lim muassasalari talabalarining algoritmlashga oid
kompetentligini rivojlantirish modelini ishlab chigishni taqozo etadi. Shu sababli
tadgigot doirasida talabalarning algoritmlashga oid kompetentligini rivojlantirish

modeli ishlab chiqildi (1-rasmga garang).

1-rasmda Kkeltirilgan model pedagogika oliy ta’lim muassasalarida tahsil
olayotgan  bo‘lajak  informatika  mutaxassislarining  algoritmlashga  oid
kompetentligini  rivojlantirishga  garatilgan. Ushbu modelda talabalarning
auditoriyada va mustaqil ta’lim faoliyatini muammoli ta’lim, veb-kvest ta’lim
texnologiyalari hamda axborot-ta’lim muhiti, dasturlash va algoritmlash uchun
onlayn platformalar asosida tashkil etish taklif etilgan. Buning natijasida quyidagi
imkoniyatlar yaratiladi:

1. Informatika va raqamli texnologiyalarni o‘rgatish. Algoritmik
kompetentlikga ega bo‘lgan talabalar o‘zlarining bo‘lajak o‘quvchilariga informatika
va raqamli texnologiyalarni muvaffaqiyatli o‘rgatishlari mumkin. Bu ularga raqamli
dunyoning o‘ziga xos xususiyatlarini hisobga olgan holda zamonaviy o‘qitish
usullarini samarali tatbiq etish imkonini beradi.

2. Ta’lim dasturlarini ishlab chiqish. Talabalar o‘quvchilarning ragamli
savodxonligi darajasini oshirishga yordam beradigan algoritmik fikrlash va dasturlash
elementlarini joriy etgan holda ta’lim dasturlarini ishlab chiqish imkoniyatiga ega
bo‘ladi.

3. Mehnat bozoriga tayyorgarlik. Algoritmik kompetentlikni rivojlantirish
talabalarni mehnat bozorida yanada ragobatbardosh giladi, chunki ular turli xil kasbiy
sohalarda talab qilinadigan ko‘nikmalarga ega bo‘ladi.

4. Innovatsion ta’lim. Algoritmik kompetentlikka ega bo‘lgan talabalar
zamonavily texnologiyalarni ta’lim jarayoniga integratsiyalash, o‘qitishning
innovatsion usullarini yaratish va ta’lim sifatini oshirish imkoniyatiga ega bo‘ladi.

5. Ta’lim resurslarini ishlab chiqish. Talabalarning barcha yoshdagi
o‘quvchilarda algoritmik fikrlash va ragamli ko‘nikmalarni rivojlantirishga qaratilgan
ta’lim resurslari, ilovalar va dasturlarni yaratishiga oid malakalari rivojlanadi [11].

6. Professional nufuzni oshirish. Pedagogika oliy ta’lim muassasalari
talabalarining algoritmik kompetentligini rivojlantirish, ularning kasbiy nufuzini va
jamiyatdagi hurmatini oshiradi, chunki ularning tez o‘zgaruvchan texnologik
talablarga samarali moslasha olish qobiliyati rivojlanadi.

Tahlil va natijalar. Pedaogika oliy ta’lim muassasalarida talabalarning
algoritmlashga oid kompetentligini rivojlantirishga garatilgan tajriba-sinov ishlarini
o‘tkazish jarayonida amalga oshirilgan pedagogik tajriba-sinov ishlarining
muvaffaqiyati, ushbu jarayonda uning tashkiliy-pedagogik jihatlarini inobatga olish
zaruriyatini ko‘rsatadi. Shu bois, mazkur jihatlariga alohida e’tibor garatildi. Tajriba-
sinov ishlari 2022-2023-o‘quv yilida Navoiy davlat pedagogika institutining
“Matematika va informatika” ta’lim yo‘nalishining 3-kursida ta’lim oluvchi talabalar
o‘rtasida o‘tkazildi.

Bunda tajriba va nazorat guruhlari uchun jami 101 nafar talaba jalb etildi.
Tajriba-sinov ishlari uch bosgichda olib borildi: ta’kidlovchi; shakllantiruvchi;
yakunlovchi. Tajriba-sinov ishining ta’kidlovchi bosqichida talabalar bilan
algoritmlash va dasturlash tillarining asosiy xususiyatlariga oid suhbat hamda
kuzatuvlar olib borildi.

Shakllantiruvchi bosgichida taklif etilayotgan model asosida tajriba guruhiga
mashg‘ulotlar o‘tkazilib, talabalarning o‘zlashtirish samaradorligini baholash uchun
quyidagi mezonlar ishlab chiqgildi: motivatsion; kognitiv; texnologik; kreativ.

Yakunlovchi bosgichida tajriba va nazorat guruhidagi talabalarning natijalarni
ishonchliligini tekshirish maqgsadida Styudent-Fisher kriteriyasi asosida matematik-
statistik tahlili gilindi.

Mazkur kriteriyadan foydalanishda tanlanmalar uchun mos o‘rta giymatlar

tajriba guruhining o‘rtacha o‘zlashtirish ko‘rsatkichi nazorat guruhiga nisbatan yuqori
ekanligi, ya’ni 9,5 % ga oshganligi ma’lum bo‘ldi.

Xulosa va takliflar. Pedagogika oliy ta’lim muassasalari talabalari o‘rtasida
algoritmik kompetentlikni rivojlantirish ta’lim muhitini yaxshilash, ragamli
iqtisodiyot uchun kadrlar tayyorlash va ta’limning innovatsion rivojlanishiga
ko‘maklashish uchun keng imkoniyatlar yaratadi.

Talabalarning algoritmik kompetentligini rivojlantirish zamonaviy axborot
jamiyatida ularning kasbiy tayyorgarligining asosiy jihati hisoblanadi. Bu nafagat
dasturlash ko‘nikmalarini egallash, balki muammolarni samarali tahlil qilish,
innovatsion o‘qitish usullarini ishlab chiqish va mehnat bozorining tez o‘zgaruvchan
talablariga muvaffagiyatli moslashish imkonini beradigan algoritmik fikrlashini
rivojlantirishda muhim hisoblanadi.

Shunday qilib, pedagogika oliy o‘quv yurtlari talabalari o‘rtasida algoritmik
kompetentlikni rivojlantirish ragamli igtisodiyot uchun kadrlar tayyorlash va tez
o‘zgarib borayotgan dunyoda sifatli ta’limni ta’minlashda asosiy o‘rin tutadi.

